
Inatsisartut upernaakkut ataatsimiinneranni Inuit Atagatigiinnit siun-
nersuuteqarpugut nunatsinni isorliunerusuni pisortanit tapiiffiginegartumik
aningaasanik attartortitsisarfiit agqutigalugit namminerisarmik illuliorsinnaa-
nerni periarfissat annertusarneqassasut. Taamaattumik nuannaarutingaarput
Naalakkersuisut piginneqgatigiilluni inissialiornermi inatsisissamik siun-
nersuutegarmata, isorliunerusunut illogarfinnullu minnerusunut periarfissanik
oqgilisaataasussamik.

Inatsisissami periafissaatinneqarpoq pisortat inissiaataat pioreersut pigin-
neqatigiilluni inissiaatigilerneqgarsinnaanerannut, tamannattaaq periarfissaq
naammagisimaarnarpoq assinguvorlu attartortumit piginnittumut periutsimut.

Namminerisamik illogalerneq inissiaateqgalernernerluunniit aningaasagarnikkut
kiffaanngissuseqgarnerunermik pilersitsisarpoq, ukiullu ingerlanerini illup nalin-
gata akileriartornerani nalilimmik pingisaqgaleriartornermik kinguneqartarpoq
siunissamut ileqgaarutitut taaneqgarsinnaasumik.

Minnerunngittumik iluarisimaarparput allaffissornikkut marlogiusamik sullissi-
nerup annikillisinnissaannik siunnersuut imagarmat, tassalu ginnuteqartut si-
usinnerusukkut kommunimut aammalu Namminersorlutik Ogartussanut im-
mikkut ginnuteqartarneringaluat piffimmut ataatsimut inissinniarnegarmat,
kommuninut. Tassa kommunit kattussuunneqgarneranni siunertat ilaat, allaffis-
sornikillisaaneq. Naatsorsuutigissuarput sullissineq assigiinnerusumik inger-
lanneqgalerumaartoq, sukkanerusumillu.

Siunnersuutip tusarniutigineqarnerani akissuteqaataasimasut eqqgarsaatigalugit
pissusissamisuussooq siunnersuutip aappassaaneerneqgannginnarani ataatsimi-
ititaliamut susassagartumut misissoqqissaarnegartussanngorlugu ingerlatin-
neqassappat.

Assersuutitut GrgnlandsBanken akissuteqaammi oqariartorpoq Nuuk
eqqarsaatigalugu tapiissuteqarsinnaanerup maanna 50%-mi inissisimasup at-



tatiinnarneqgarnissaa, peqqutigalugu nuummi akiliisinnaassuseqarnermut 50%
naapertuummat. Ilaatigullu aamma ersarinnerusumik qulaajarneqgartariagarpoq
isorliunerusuni illunik tuniniaanermi akit appasittumik inissisimaffiini, pingaar-
tumillu nunaqarfinni, ganogq ililluni pisortanut illumut qularnaveeqqut qu-

larnaarniarneqgassanersoq, assersuutitut akiliisinnaajunnaartogaratarsinnaanis-
saanut.



